
IZVJEŠTAJ Policajci imali posla

Turbulentna noć u Zeničko-dobojskom kantonu:
Teška nesreća, samoranjavanje i požar
U nesreći kod Tešnja teške i po život opasne povrede zadobio je Đ. H.

Policajci obavili uviđaj

U noći s utorka na srijedu na području koji pokrivaju pripadnici Ministarstva

unutrašnjih poslova Zeničko-dobojskog kantona evidentirani su teška saobraćajna

nesreća, požar i samoranjavanje vatrenim oružjem. 

U nesreći koja se jutros oko pet sati dogodila u mjestu Piljuzići kod Tešnja

povrijeđene su tri osobe. Do nesreće je došlo kada je vozilo sletjelo s puta.

Tom prilikom teške i po život opasne povrede zadobio je Đ. H. Njemu je prva pomoć

ukazana u Općoj bolnici Tešanj, nakon čega je prevezen u Kantonalnu bolnicu

Zenica.

Saputnici u vozilu I. J. i P. H. također su zadobili teške povrede.

U Kaknju je jutros oko četiri sata planula kuća. U požaru, koji je ugašen oko 6 sati,

nije bilo povrijeđenih.

Samoranjavanje ručno pravljenom puškom zabilježeno je jutros oko pet sati u Zenici.

Muškarac je prilikom rukovanja oružjem zadobio povrede lijeve ruke, nakon čega je

prevezen u Kantonalnu bolnicu Zenica.

